
APIKA AUDIQVISUAL PROJECT LAB 2026
DEIALDIAREN OINARRIAK

Apika Audiovisual Project LAB, Euskadiko ikus-entzunezko ekoizleei
laguntzeko programa bat da, ikus-entzunezko proiektuen garapena eta
ekoizpena bultzatzera, sortzen ari den talentua sustatzera eta ikus-entzunezko
sektorea dinamizatzera bideratuta dagoena. Apika Audiovisual Project LABen
helburu nagusia Euskadiko ikus-entzunezko sektoreko profesionalei laguntzea,
bultzatzea eta babestea da, prestakuntza eta aholkularitza espezializatuko
programa baten bidez hautatutako proiektuen garapena indartuz.

Programak lan-ibilbide bat eskaintzen du: storybuilding arloko edukiak eta
mentoriak, gidoiaren behin betiko bertsioaren idazketa, ekoizpena,
aholkularitza juridikoa, audientzien eta marketinaren diseinua, dosierraren
lanketa, pitching saioak, finantziazioa, banaketa eta jasangarritasuna. Era
berean, LABek orientazio pertsonalizatua ematen du proiektu bakoitza ikus-
entzunezko merkatuan behar bezala aurkezteko eta posizionamendu
estrategikoa izateko, ekoiztetxeek proiektu sendoak garatzeko eta aukera

berriak sortzeko gaitasuna handitu dezaten.

Apika Audiovisual Project LABek lau eta zazpi proiektu artean aukeratuko ditu
beren kalitate eta ahalmenagatik, eta sektoreko profesionalek emango duten
mentoria kolektibo eta indibidualen programa batean parte hartuko dute.
Egitarauaren barruan, networking saio presentzial bat antolatuko da,
hautatutako proiektuen arduradunek elkar ezagutu dezaten eta LABeko
mentoreekin harremanetan jar daitezen, Gasteizen egingo den bazkari batera

gonbidatuak izango baitira.

Apika LAB tresna bat da, proiektu sendoak zehazten lagundu nahi duena,
proiektu horiek gauzatzeko behar den finantzaketa lortzeko, erakunde

publikoen bidez (laguntzak eta diru-laguntzak) edo erakunde pribatuen bidez,

koprodukzioen bidez, telebista-kateei edo streaming-plataformei egindako

salmenten bidez, eta haien nazioartekotzearen bidez.

Horretarako, Apika Audiovisual Project LABek Eusko Jaurlaritzaren, Arabako
Foru Aldundiaren, Gasteizko Udalaren eta Vital Fundazioaren babesa du.
Gainera, Kultura Ministerioaren laguntza izango du, ICAAren bidez Apika
LABen bi proiektu babestuko baititu, beren beharretara hobekien egokitzen
den zinema-merkatuan parte hartu ahal izan dezaten, hautatutako proiektu
bakoitzeko pertsona batentzako bidaia-, ostatu- eta akreditazio-gastuak estaliz.
EiTB, berriz, laborategiko erakunde laguntzaile gisa sartu da, eta produkzio-
etxeekin topaketa batean parte hartu du, haien proiektuak ezagutarazteko eta
lankidetza-ildo posibleak aztertzeko.

1.-LAN DINAMIKA

Hautatutako proiektuek programatutako saioetan parte hartuko dute,
eta, proiektuaren jasangarritasuna kontuan hartuta, saio horiek aurrez
aurre edo bideokonferentzia bidez egingo dira. Saio horiek 2026ko
martxoa eta azaroa bitartean egingo dira.

Antolatzaileek mentoreen eta profesionalen eskuragarritasunaren
arabera programatuko dituzte saioak. Beharrezkoa izanez gero,

programa aldatu ahalko da, antolaketa arrazoiak direla-eta.

Proiektuak taldekako zein banakako saio konbinatuen bidez garatuko
dira, storybuilding, gidoi, ekoizpen, aholkularitza juridiko, marketin,
jasangarritasun, pitching, salmenta, finantzaketa eta banaketa arloetan
izen handia duten profesionalekin. Azken helburua da produkzio-etxeei
proiektu sendo eta guztiz operatiboa ematea, proiektu hori gauzatzeko

behar den finantzaketa lortzeko tresna gisa erabili ahal izateko.

2.-ESKATZAILEEK BETE BEHARREKOAK

Baldintza hauek betetzen dituzten proiektuak aurkeztu ahal izango dira:

eoea LAB

Proiektu bakoitzak gutxienez ekoizle eta gidoilaria izango duen lantalde
bat izan beharko du. Pertsona berak funtzio horietako bat baino
gehiago bete ditzake. Eginkizun horietako bakoitza pertsona batek edo
batzuek bete ahal izango dute.

Eskatzailea proiektuaren ekoizlea izango da. Pertsona juridiko bat edo
autonomo gisa alta emanda dagoen pertsona fisiko bat izan daiteke.

Eskatzaileek Euskadin izan beharko dute egoitza soziala edo egoitza.

Fikziozko proiektuek (irudi errealeko zein animaziozko film luzeak eta
telesailak), dokumentalek eta formatu hibridoek parte hartu ahal

izango dute.

Proiektuek, gutxienez, gidoiaren lehen bertsio bat izan beharko dute,
dokumentu-generoa izan ezik, haren izaeraren arabera garapen edo
eskaleta bat aurkeztu ahal izango baita, eta lehen aurrekontu bat izan
beharko dute. Ezin izango dira aurkeztu filmaketa hasita edo
postprodukzio fasean duten proiektuak, kasu hauetan izan ezik (adib.
dokumentalak), beren izaeragatik aurretiaz ikerketa edo filmaketa

egitea beharrezkoa denean.

Hautatutako ekoizleek gidoien eskubideen titulartasuna berretsi
beharko dute. Antolatzaileek gidoiaren gaineko eskubideak lagatzeko
kontratua eskatuko dute, edo eskubide horien titulartasunari buruzko
erantzukizunpeko adierazpena. Hautatutako proiektua egokitzapenen
bat baldin bada, hautatutako ekoizleek egiaztatu egin beharko dute
badituztela egokitzapena egiteko behar diren eskubideak. Era berean,
gidoi egokituaren ikus-entzunezko ustiapenerako beharrezko

eskubideak dituztela egiaztatu beharko dute, edo eskubideak

eskuratzeko gutxienez 12 hilabeteko aukera dutela.
* Ekoitztetxe batek gehienez 2 proiektu aurkeztu ahal izango ditu.

* Programa guztiz bateragarria da jasotako edo eskatutako beste edozein
laguntzarekin. Eskatzaileek proiekturako finantzaketa berretsia edo

eskatua, baldin badago, adieraziko dute izena emateko inprimakian.

3.- ESKABIDEAK AURKEZTEA, EPEAK ETA AGIRIAK

Eskaerak aurkezteko epea 2026ko otsailaren 2tik otsailaren 27ra arte egongo
da zabalik, biak barne.

Eskatzaileek Apikaren webgunean eskuragarri dagoen eskabide-orria bete
beharko dute, eta horrekin batera, PDF formatuan, eskatutako dokumentazio
guztia bidali. Eskaerak Apika elkarteak horretarako prestatu duen posta

elektronikoaren bidez aurkeztuko dira: apika.asociacion@gmail.com

Aurkeztu beharreko agirietan, gutxienez, honako hauek jasoko dira:

* Gidoiaren azken bertsioa. Elkarrizketaren bidezko bertsioa eskatuko da
gutxienez, dokumentalen kasuan izan ezik, kasu horietan nahikoa
izango baita tratamendu bat. Telesailen kasuan, lehenengo
kapituluaren gidoia aurkeztu behar da.

* Proiektuaren sinopsia. Telesailen kasuan, kapitulu bakoitzeko sinopsia
aurkeztu beharko da.

* Pertsonaien garapena.
* Zuzendariaren, gidoilariaren eta ekoizlearen memoria eta CV-a.

* Material eta erreferentzia bisualak, eskatzaileak egokitzat jotzen
duenean.

Proiektuaren aurrekontua.
Lan-plana eta finantzaketa-plana.

Proiektuari buruzko informazio guztia, eskatzaileak Apika Audiovisual
Project LAB deialdiaren esparruan proiektua hautatzen laguntzeko
egokitzat jotzen duena.

Antolakuntzak eskatzaileei berretsiko die beren proiektuak posta elektroniko
bidez zuzen aurkeztu dituztela, edo dokumentazioa osatu edo zuzendu behar
dutela. Horretarako, gehienez ere bost laneguneko epea emango die. Ez da
onartuko materialak zuzentzea edo dokumentazioa epez kanpo bidaltzea,

erakundeak informazio gehigarriren bat behar dela uste ez badu.

Deialdiaren ebazpena eta hautatutako proiektuen zerrenda Apikaren

webgunean argitaratuko dira: www.apika.eus

4.- HAUTAKETA BATZORDEA ETA EBALUAZIO IRIZPIDEAK

Ikus-entzunezko industriako profesionalek eta Apikako Zuzendaritza
Batzordeko kide batek osatutako batzordeak aukeratuko ditu proiektuak.

Proiektuak hautapen batzordeak ebaluatuko ditu, proiektua aztertu eta ondoko
puntuazioa emango die ebaluazio irizpide hauei:

1. Aurkeztutako gidoiaren edo tratamenduaren kalitatea, originaltasuna,
sormena, kalitate literarioa, egitura eta garapena eta bideragarritasun
zinematografikoa bereziki baloratuz. 20 puntu gehienez.

2. Proiektuaren ahalmena nazio- eta nazioarte-mailako koprodukziorako
eta zabalkunderako. 10 puntu gehienez.

3. Talde eskatzaileen ibilbidea. Parte hartzen duten enpresa eta giza

baliabideak: ekoiztetxearen curriculuma, zuzendariarena eta

gidoilariarena. 10 puntu gehienez.

4. Aurrekontua eta proposatutako proiektuaren garapenari egokitzea. 5
puntu gehienez.

Aurkeztutako proiektu-kopurua dela-eta egoki iritziz gero, antolakundeak
erabaki dezake onartutako proiektuen ebaluazio-lana batzordekideen artean
banatzea, aurkeztutako eskaera-kopuruaren arabera.

Beharrezkoa izanez gero, bigarren ebaluazio-fase bat gaitu daiteke. Hautaketa-
batzordeak material osagarria eskatu ahal izango du, edo eskatzaileei
elkarrizketak egin ahal izango dizkie, Apika Audiovisual Project LAB ikus-
entzunezko proiektuak garatzeko programan parte hartuko duten proiektu

hautatuak zehazteko.

Hautaketa-batzordeak, gehiengoak hala erabakita, antolatzaileei proposatu
ahal izango die deitutako laguntzak hein batean hutsik uztea, kalitate- eta
bideragarritasun-maila egokia erdiesten duten proiektu nahikorik ez badago.

Apikak automatikoki suntsituko ditu hautatuak izan ez diren eskatzaileek
aurkeztutako dokumentuak.

5.-HAUTATUEN BETEBEHARRAK

Laborategian parte hartzeko eskaera aurkezteak berekin dakar oinarri hauek

osorik onartzea.

Aukeratutako parte-hartzaileek konpromisoa hartzen dute Apikak egiten
dituen komunikazio-ekintza guztiekin (elkarrizketak komunikabideetan,

presentzia sare sozialetan, etab.) lankidetzan aritzeko.

Hautatuek konpromisoa hartzen dute proiektuaren dokumentazioan eta

ateratzen den filmaren edo seriearen kreditu-tituluetan APIKA Audiovisual
Project LABen logoa sartzeko, Apikak emango duen euskarri grafiko baten
bidez.

Behin parte-hartzea baieztatuta, programa zehatza bidaliko zaie hautatutako
pertsonei. Saio presentzialetan eta online saioetan egituratuko da. Saio horiek
storybuilding arloko, produkzioko, aholkularitza juridikoko, audientzien eta
marketinaren diseinuko, pitchingeko, finantzaketako eta banaketako mentoriei
buruzkoak izango dira, bai eta soilik online formatuko saiocetan ere, gidoiari,
salmenta-dosierraren elaborazioari eta iraunkortasunari buruzkoak.
Hautatutako proiektuen ordezkariek konpromisoa hartzen dute Gasteizen
egingo diren mentoria presentzialetara joateko.

6.-DATU PERTSONALEN TRATAMENDUA

Eskatzaileek emandako datu pertsonalak ezinbestekoak dira APIKAK Apika
Audiovisual Project LAB programarako egin duen eskaera kudeatzeko. APIKA
elkarteak eskatzaileen datu pertsonalak tratatuko ditu, Apika Audiovisual
Project LAB programan parte hartu ahal izateko igorritako eskaeraren
kudeaketa, balorazioa eta, hala badagokio, esleipena egiteko eta, onuraduna
izanez gero, akordio bat sinatzeko helburu bakarrarekin. Datuen tratamendua
legezko betebeharrak betetzeko beharrezkoa den denboran egingo da.

APIKAK Europako Parlamentuaren eta Kontseiluaren 2016ko apirilaren 27ko
(EB) 2016/679 Araudian (aurrerantzean, DBEO) eta Datu Pertsonalak Babesteko
Lege Organikoan (aurrerantzean, DBLO) ezarritako betebehar guztiak betetzen
ditu. APIKAK Apika Audiovisual Project LAB programarako eskaera kudeatzeko
bere erakundeko kideen datu pertsonalak ematen badizkie, eskatzaileek eta
onuradunek konpromisoa hartzen dute datu horiek ez erabiltzeko beren parte-
hartzea kudeatzea ez den beste helburu baterako, eta beren betebeharrak
betetzeko, DBEON eta DBLON xedatutakoaren arabera.

Eskatzaileek doan erabili ahal izango dituzte beren informazio-, sarbide-,
ezabatze-, zuzenketa-, aurkakotasun-, datu-eramangarritasun- eta tratamendu-
mugalk, idatzizko jakinarazpen baten bidez, APIKAren egoitzara (Gasteiz, Badaia
kalea 2, 2. esk.).

7.-IRUDIEN ESKUBIDEAK

Maiatzaren 5eko 1/82 Lege Organikoaren babesean, Ohorerako, Norberaren eta
Familiaren Intimitaterako eta Norberaren Irudirako Eskubidearen Babes Zibilari
buruzkoa, APIKAri berariazko baimena ematen diote prestakuntza-saioetan eta
proiektuetan bere irudiari argazkiak atera eta grabatzeko. Irudi horiek
APIKArekin edo Apika Audiovisual Project LABekin zerikusia duen edozein

publizitate- edo sustapen-jardueratan erabili ahal izango dira.

APIKAK beretzat gordetzen du argazkiak eta grabazioak erabiltzeko eskubidea,
horretarako obligaziorik izan gabe, eta betiere dokumentu honetan
adierazitako helburuetarako, argazkiak eta grabazioak osorik edo partez erabili
ahal izango dituelarik, baita horiek aldatu edo egokitu ere. Beraz, APIKAri
argazkien eta grabazioen gainean transferitutako eskubideak edozein
publizitate- edo sustapen-jarduera egiteko eta komunikatzeko ezinbestekoak

diren ustiapen-eskubide guztiak izango dira.

Baimen hau guztiz doan ematen da, eta laguntza eskatzen duen inork ez du
ezer erreklamatzeko APIKAri baimen honen ondorioz, eta berariaz uko egiten
dio, oinarri hauen onarpenaren bidez, APIKAren aurrean ondoren egin
daitekeen edozein erreklamazio judizial edo estrajudiziali, irudi horiek

erabiltzeagatik eta dokumentu honetan jasotako helburuekin.

Irudi horietatik bildutako datuak APIKAren ardurapeko fitxategi batean sartuko
dira (helbidea: Badaia kalea, 2, 2. esk. Vitoria-Gasteiz). Fitxategi horren helburu
bakarra da argazkien eta grabazioen edukia deskribatutako helburuetarako
erabiltzea.

